
GCGW-2026 Konfransının Qərarı 

GCGW-2026 konfransının plenar iclaslarında və tematik sessiyalarında təqdim olunmuş 

məruzələr, aparılmış elmi müzakirələr, irəli sürülmüş təkliflər və fikir mübadilələrinin nəticələri 

nəzərə alınaraq, konfrans qərara alır: 

1. Sessiyalar üzrə təqdim edilmiş elmi məruzələrin təhlili aparılsın, əsas elmi 

istiqamətlər, aktual tədqiqat mövzuları və gələcək əməkdaşlıq imkanları 

müəyyənləşdirilsin. AzTU ilə birgə elmi-tədqiqat fəaliyyəti həyata keçirə 

biləcək alim və tədqiqatçılardan ibarət beynəlxalq tədqiqatçılar şəbəkəsinin 

(“Əkiz tədqiqatçı” / Twinning Researchers yanaşması) yaradılması 

istiqamətində müvafiq təkliflər hazırlansın və potensial birgə layihə, məqalə və 

qrant təşəbbüsləri müəyyən edilsin. 

2. Konfransın elmi mövzu və sessiyalarının əhatə dairəsinin genişləndirilməsi 

məsələsi Elmi Komitə tərəfindən dəyərləndirilsin. Növbəti illərdə qlobal 

istiləşmə və iqlim dəyişmələri ilə yanaşı, mühəndisliyin digər aktual 

istiqamətlərinin, o cümlədən enerji, nəqliyyat, rəqəmsal texnologiyalar, süni 

intellekt, yeni materiallar, yaşıl texnologiyalar, sənaye ekologiyası və dayanıqlı 

inkişafla bağlı mövzuların konfrans proqramına daxil edilməsi imkanları 

araşdırılsın. 

3. Konfransın ənənəvi və davamlı elmi tədbir kimi formalaşmasını nəzərə 

alaraq, konfrans materiallarının beynəlxalq elmi informasiya və elmmetrik 

bazalarda indeksləşdirilməsi istiqamətində məqsədyönlü fəaliyyətlər həyata 

keçirilsin. Bu məqsədlə məqalələrin elmi və texniki tələblərə uyğun 

hazırlanması, rəyçilik prosesinin təkmilləşdirilməsi, nəşr standartlarının 

beynəlxalq tələblərə uyğunlaşdırılması və müvafiq indeksləmə platformaları ilə 

əməkdaşlıq imkanlarının araşdırılması təmin edilsin. 

4. GCGW Konfransının dövri olaraq Azərbaycan Texniki Universitetində 

keçirilməsi və onun AzTU-nun beynəlxalq elmi-tədqiqat və innovasiya 

fəaliyyətinin əsas platformalarından birinə çevrilməsi məsələsi diqqətdə 

saxlanılsın. Konfransın beynəlxalq iştirakçı coğrafiyasının genişləndirilməsi, 

aparıcı universitet və elmi-tədqiqat müəssisələrinin prosesə cəlb olunması, 

eləcə də gənc alim və tədqiqatçıların iştirakının artırılması istiqamətində 

tədbirlər həyata keçirilsin. 

5. Növbəti illərdə keçiriləcək GCGW Konfranslarının seçilmiş və yüksək elmi 

əhəmiyyətə malik materiallarının Azərbaycan Texniki Universitetinin təsis 

etdiyi müvafiq elmi jurnalda xüsusi buraxılış və ya xüsusi nömrə formatında 



dərc olunması imkanları araşdırılsın. Bununla bağlı əvvəlcədən tematik 

istiqamətlərin müəyyənləşdirilməsi, məqalələrin əlavə elmi ekspertizadan 

keçirilməsi və nəşr prosesinin beynəlxalq elmi standartlara uyğun təşkil 

edilməsi üzrə hazırlıq işləri aparılsın. 

6. Növbəti illərdə keçiriləcək Konfransın alt mövzularının daha geniş və əhatəli 

müəyyənləşdirilməsi məqsədilə Elmi Komitə, təşkilatçılar və tərəfdaş elmi 

müəssisələr arasında müvafiq müzakirələr aparılsın. Yeni elmi istiqamətlərin 

müəyyənləşdirilməsi zamanı müasir qlobal çağırışlar, iqlim dəyişmələri, karbon 

neytrallığı, enerji keçidi, yaşıl iqtisadiyyat, resursların səmərəli istifadəsi, 

dayanıqlı şəhər və nəqliyyat sistemləri, rəqəmsal transformasiya və yeni 

mühəndislik texnologiyaları nəzərə alınsın. 

7. Konfrans çərçivəsində yaranmış beynəlxalq elmi əlaqələrin davamlı xarakter 

daşıması və əldə olunmuş razılaşmaların konkret birgə tədqiqat layihələrinə, 

beynəlxalq qrant müraciətlərinə, elmi nəşrlərə, akademik mobillik 

proqramlarına və digər əməkdaşlıq formalarına çevrilməsi üçün müvafiq 

mexanizmlərin hazırlanması məqsədəuyğun hesab edilsin. 

8. GCGW Konfransının nəticələrinin AzTU-nun beynəlxalq elmi mövqeyinin, 

tədqiqat əməkdaşlıqlarının və universitetin qlobal elmi şəbəkələrdə 

iştirakının gücləndirilməsinə xidmət etməsi nəzərə alınaraq, əldə edilmiş 

nəticələr və gələcək əməkdaşlıq istiqamətləri üzrə müvafiq struktur bölmələr 

tərəfindən təkliflər hazırlanaraq Elmi Komitəyə təqdim edilsin. 

9. Konfransın nəticələri əsasında müəyyən edilmiş prioritet istiqamətlər üzrə 

birgə elmi-tədqiqat qruplarının və beynəlxalq əməkdaşlıq platformalarının 

yaradılması, xüsusilə gənc tədqiqatçıların və doktorantların bu fəaliyyətə cəlb 

edilməsi dəstəklənsin. 

10. Yuxarıda qeyd olunan istiqamətlər üzrə həyata keçiriləcək fəaliyyətlərin 

əlaqələndirilməsi, təkliflərin ümumiləşdirilməsi və növbəti GCGW Konfransının 

elmi proqramına dair konseptual yanaşmaların hazırlanması Konfransın Elmi 

Komitəsinə həvalə edilsin. 

 


